
Монгол Улсын Их Хурлын 2020 оны хаврын ээлжит чуулганы
Эдийн засгийн байнгын хорооны 5 дугаар сарын 15-ны өдөр 
/Баасан гараг/-ийн хуралдааны товч тэмдэглэл-2

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 12 цаг 50 минутад Төрийн ордны “Жанжин Д.Сүхбаатар” танхимд эхлэв. 

 
Чөлөөтэй: Т.Аюурсайхан, Х.Болорчулуун, Ц.Гарамжав, Б.Жавхлан, Л.Энх-Амгалан, Д.Эрдэнэбат. 
Нэг.“Тогтоолд өөрчлөлт оруулах тухай” Улсын Их Хурлын тогтоолын төсөл /Засгийн газар 2020.05.14-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд Ч.Улаан, Хүнс, хөдөө аж ахуй, хөнгөн үйлдвэрийн яамны Мал аж ахуйн хөгжлийн бодлого, зохицуулалтын газрын дарга Д.Батмөнх, мөн яамны Хөнгөн үйлдвэрийн хөгжлийн бодлого, зохицуулалтын газрын дарга Б.Батхүү, Хуулийн хэлтсийн дарга Т.Цолмонбаяр нар оролцов.


Төсөлтэй холбогдуулан Улсын Их Хурлын гишүүн Б.Баттөмөр, Д.Тэрбишдагва, З.Нарантуяа нарын тавьсан асуултад Хүнс, хөдөө аж ахуй, хөнгөн үйлдвэрийн сайд Ч.Улаан хариулж, тайлбар хийв. 

Улсын Их Хурлын гишүүн Ж.Ганбаатар тогтоолын төслийг анхны хэлэлцүүлгээр батлах нь зүйтэй гэсэн горимын санал гаргав. 

Ж.Ганбаатар: Улсын Их Хурлын гишүүн Ж.Ганбаатарын гаргасан, тогтоолын төслийг анхны хэлэлцүүлгээр батлах нь зүйтэй гэсэн горимын саналыг дэмжье гэсэн санал хураалт явуулъя. 

91.7 хувийн саналаар горимын санал дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 17 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 13 цаг 07 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА                                                             Ж.ГАНБААТАР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА
МОНГОЛ УЛСЫН ИХ ХУРЛЫН 2020 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН 15-НЫ ӨДӨР

 /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ-2
Ж.Ганбаатар: 52,6 хувьд хүрсэн байна. Хуралдаан эхэллээ. Хэлэлцэх асуудлыг танилцуулъя. Тогтоолын тогтоолд өөрчлөлт оруулах тухай Улсын Их Хурлын тогтоолын төслийг анхны хэлэлцүүлгийг хийнэ. Зарчмын зөрүүтэй санал гараагүй учраас шууд санал хураалт явах нь байна. Ажлын хэсгийг танилцуулъя. Улаан Хүнс, хөдөө аж ахуй, хөнгөн үйлдвэрийн сайд, Батмөнх Хүнс, хөдөө аж ахуй, хөнгөн үйлдвэрийн яамны Мал аж ахуйн хөгжлийн бодлогын зохицуулалтын газрын дарга, Батхүү Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн хөгжлийн бодлого зохицуулалтын газрын дарга. Ажлын хэсгийг оруулаарай. Зарчмын зөрүүтэй саналаа тайлбарлаж л үг хэлэх юм байна. Болохгүй байна. Одоо үг хэлэх гишүүд хэд байна вэ, хэдээс шалтгаалаад л болъё. Тийм анхны хэлэлцүүлгээр батална. Уг нь бол анхны хэлэлцүүлэг дээр одоо дарга нар бүгдээрээ мэдэж байгаа.

Саналаа тайлбарлаад зарчмын зөрүүтэй санал гаргаад саналаа тайлбарлаж л үг хэлэх дэгтэй. Баттөмөр гишүүн гурван гишүүнээр тасаллаа. Баттөмөр гишүүний микрофоныг өгье. Энэ Засгийн газраас оруулж ирж байгаа энэ тогтоолын төсөлд өөрчлөлт оруулах асуудлыг бид нар хэлэлцэж байна. Тэгэхээр одоо энэ ноолууртай холбоотой асуудал бас чухал. Манай малчдын амьдралтай одоо салшгүй холбоотой. Мал аж ахуй бол Монгол Улсын эдийн засгийн нэг гол суурь бүтцийн нэг. Энэ утгаараа энийг дэмжиж байгаа юм аа за. Тэгээд энэ оруулсан өөрчлөлт маань ер нь яг ямар үр дүнгээ өгч байгаа юм бэ? Энийг би Улаан сайдаас асууя. Ямар үр дүн өгч байна вэ? Мэдээж нэг хоёр аравны есөн сая хүн, хоёр аравны гурав нь сая одоо тэр ямаанд ноогдох ноолууртай холбоотой. Энийг яг эдийн засгийнх нь тэр агуулгаар ямар үр дүн өгч байна гэсэн энэ асуултыг би асуух гэж байгаа юм. 
Ж.Ганбаатар: Улаан сайд товчхон хариулчихъя. Улаан сайдын микрофон өгье.

Ч.Улаан: Баярлалаа. Баттөмөр гишүүний асуултад хариулъя. Энэ тогтоол гарснаар маш товчхон хэлбэл гурван одоо гол үр дүнд хүрнэ гэж одоо бид нар тооцож байна. Нэгдүгээрт нь малчид маань ноолуураа нэг арав, хорин мянган төгрөгийн ч болсон ахиу одоо ингээд борлуулчих бололцоо нь бол илүү баталгаажна. Нийт одоо зах зээлийн үнээр борлуулах одоо ноолуурын үнийн хориос гучин хувийг бол одоо төр засаг баталгаатайгаар одоо ингэж шийдэж өгөхөөр бас эх үүсвэрийг шийдсэн байгаа. 
Тийм учраас малчдын маань ноолуурын орлого хорин мянган төгрөгөөр килограмм тутамдаа нэмэгдэнэ. Хоёрдугаарт за энэ ноолуурын урамшуулалд ямаа гэдэг малыг малласан бүх хүн хамрагдаасай гэсэн зорилгоор энэ тогтоолын төслийг хийсэн. Зөвхөн малчин өрх одоо гэхгүйгээр мал бүхий иргэдийг хамруулж байгаа. Тийм учраас дөчин дөрөв аравны долоон мянган одоо мал бүхий одоо иргэн энд одоо хамрагдах бололцоо нэмэгдэж бий болж байгаа. Хоёрдугаарт.

Гуравдугаарт нь ноолуурынхаа үнийг одоо навс унагачихгүй байх ийм төрийн зохицуулалтын тодорхой механизм бас энэ дээр хэрэгжиж байгаа юм. Ер нь бол одоо стратегийн чухал бүтээгдэхүүнийхээ үнийг зохицуулж байх талаарх Үндсэн хуулийнхаа заалтыг хэрэгжүүлэх нэг ийм одоо механизм бол энэ яах аргагүй мөн. Одоо ноолуурын үнийг бол ер нь бол одоо энэ бүтээгдэхүүний доод болон дээд үнийг тогтоох замаар төрийн зохицуулалтыг хийж болдог. Онолын үндэслэлийг бол одоо манай Баттөмөр гишүүн бас одоо ном бичиж саяхан та бүхэнд бүгдэд нь тараасан.

Та бүхэн сайн судалсан байх гэж бодож байна. Тийм учраас энэ бол зах зээл дээрх одоо төрийн зохицуулалтын бас нэг механизм хэрэгжиж байгаа юм. Ийм гурван гол үр дүн одоо эндээс гарна гэж тооцож байна. Баярлалаа.

Ж.Ганбаатар: Баярлалаа. Тэрбишдагва гишүүн асуултаа асууя. 

Д.Тэрбишдагва:  Энийг бол сая одоо зарчмын хувьд дэмжиж байна. Гэхдээ одоо энэ ноолуурын асуудлыг би дахиад хэлье Улаан сайдаа. Өмнө нь ч хэлж байсан. Энэ доороо судалгаа тооцоогоо зөв гаргаж ирж цаг хугацааны хувьд маш зөв тооцож, ард иргэддээ зөв мэдээлэл өгөхгүйгээс болоод одоо ноолуурын асуудал чинь эхлээд гурван зуун тэрбум, дараа нь хоёр зуун тэрбум өнөөдөр мал бүхий иргэд гээд ингэж орж ирж байна л даа. Тэгээд энийг бол би зүгээр салбар хариуцаж байгаа сайд бол асуудлыг боловсруулж ирж байгаа нөхдүүдийнхээ боловсруулсан зүйлийг л хамгаалдаг л даа. Тийм учраас энэ нэлээн их удаан яригдаж, их өөрчлөлт орж байгаа. Энэ чинь нэлээн ч улс төржилт орчих шиг боллоо. 
Тэгэхээр энийг одоо нэгэнтээ ингээд таван зуун тэрбум төгрөг ноолууранд зориулж гаргаж байна энэ жил. Энийг ард иргэддээ зөв хүргэж зохион байгуулалтдаа сайн анхаараарай гэдгийг одоо албан ёсоор хэлмээр байна. Өнөөдөр малчид бол ингээд тодорхой хэмжээний дэмжлэг авч байгаа сайн хэрэг. Гэтэл Улаанбаатар хотод ажиллаж амьдарч байгаа жижиг, дунд үйлдвэрлэгчид энэ үйлчилгээний салбар энэ Улаанбаатар хотыг чинь энэ амьдрал ер нь улам л хүндрээд байна шүү. Ажил хийж чадахаа болилоо энэ коронавирусээс болоод. Жижиг дунд үйлдвэрийн үйл ажиллагаагаа явуулах чадавхгүй, зогсолтын байдалд орчхоод орж байгаа мянга мянган хүмүүс. Тэгээд эндээс чинь болоод амьдралын байдал нь бас хүндрэх нь байна шүү. Улаанбаатар хотын захын хорооллууд бол байдал их хүнд байгаа гэдгийг бас анхаарах хэрэгтэй. 
Өнөөдөр ноолууранд ямаанд таван зуун тэрбум төгрөг өгч байна. Энэ ногоо газар тариаланд зуун тавин тэрбум төгрөг. Ингээд зургаан зуун тавин тэрбум төгрөг өгч байгаа л даа. Гэтэл жижиг дунд үйлдвэрийн нөгөө байнга яригдаж байдаг. Ждү гэж ждү-чдээрээ дуудуулдаг. Янз янзын нэр хоч авсан. Ждү-д бол Ждү-гийн санд тавьхан тэрбум төгрөг байгаа. Гэтэл өнөөдөр Улаанбаатар тэр хот ер нь Монгол Улсын хэмжээнд ямаанд одоо мөнгө өгөх нь чухал байх. Гэтэл яг ажил хийж, баялаг бүтээгч нарт энэ Ждү-гийнхээ тавин тэрбум, түүнээс гадна ялангуяа зуун тавин тэрбумын тэр ногоочдод газар тариаланд зориулсан энэ мөнгийг маш богино хугацаанд зөв зохистойгоор хүрэх асуудал их чухал байгаа юм. 
Тэгээд би бол одоо эцэст нь юу гэж хэлж байна гэхээр бол энэ одоо орж ирж байгаа асуудлыг дэмжиж байна. Жижиг дунд үйлдвэрлэгчдэд яг жинхэнэ баялаг бүтээгчид нэмэгдсэн өртөг бүтээгдэхүүнийг одоо нэмэгдсэн өртөг шингэсэн бүтээгдэхүүн үйлдвэрлэгч нар маань ер нь хүндрэх нь байна шүү. Тэгээд энэ зүйл рүү онцгойлон анхаарч ажиллахгүй бол ногоо, ямаа хоёрт бол зургаан зуун тавин тэрбум төгрөг, жижиг дунд үйлдвэрлэгчид, яг баялаг бүтээгч нар тавин тэрбум төгрөг өгч байгаа дээр цаашдаа анхаарч ажиллахгүй бол ажилгүйдэл, ядуурал буурахгүй, ажлын байр бий болгож байгаа хүмүүс маань жоохон хүндрэх хандлагатай байгаа учраас энэ дээр цаашдаа онцгойлон анхаарч, ер нь Засгийн газар Хүнс, хөдөө аж ахуй, хөнгөн үйлдвэрийн яам энэ ялангуяа энэ банк санхүүгийн байгууллагууд энэ дээр онцгойлон анхаарч өгөөч гэж хичээнгүйлэн хүсэж байна. Баярлалаа.

Ж.Ганбаатар:  Товчхон хариулъя Улаан сайд.

Ч.Улаан: Баярлалаа. Энэ жилийн ноолуур бэлтгэлийн ажил энэ жилийн онцлогтой холбоотой хэд хэдэн бас асуудал дагуулсан. Нэгдүгээрт бол хугацааны хувьд нэлээд шахагдлаа. Хоёрдугаарт зээл олгох асуудал хугацаа алдлаа. Нэлээд сунжирлаа. Гуравдугаарт нь гадаадын худалдан авагчид орж ирж чадахгүй хоригтой байсан явдал нөлөөлсөн. Ийм учраас одоо болтол ноолуурын бэлтгэл бас бүрэн жигдэрч чадаагүй байгаа явдал байгаа. Энд бид дүгнэлт хийж байна. Ноолуурын зориулалтаар бол бид нар хоёр зуун тэрбум төгрөг л зарцуулж байгаа. Гурван зуун тэрбум төгрөг бол энэ банкны эх үүсвэр. Ногоо тариаланчдад олгож байгаа хоёр зуу ч гэсэн банкны эх үүсвэр байгаа.

Гэхдээ л энэ чинь одоо ямаанд нь, ногоочдод нь өгөөд байгаа биш энүүгээр дамжуулаад одоо малчид, тариаланчдад өгч байгаа гэж бид ойлгож байгаа. Малчид, тариаланчид аль, аль нь л баялаг бүтээгчид учраас бас одоо их ялгаж салгаад хэрэггүй. Зүгээр жижиг, дунд үйлдвэрлэгчдэд очиж байгаа энэ жилийн төлөвлөсөн эх үүсвэр маань тавин тэрбум төгрөг чамлалттай байгаа. Энэ дээр бид санал нэг байна. Энэ маань одоо зээлийн эргэн төлөлтөөс орж ирэхээр тооцсон. Цаашдаа одоо энэ зээлийн эх үүсвэрийг нэмэгдүүлэх боломжийг бас бид судалж хөөцөлдөх учиртай юм. 
Ингээд энэ маань бол бүхэлдээ ер нь одоо эдийн засгийг энэ ковид-19 цар тахлын одоо үед идэвхжүүлэх бас чухал алхам одоо болж байгаа гэдэгт бид итгэж байгаа. Ингээд та бүгдийг энэ асуудлыг хэлэлцэн дэмжиж өгөхийг хүсье.

Ж.Ганбаатар:  Нарантуяа гишүүн асуултаа асууя.

З.Нарантуяа: Баярлалаа. Энэ ноолууртай холбоотой хөдөөгийн малчид хоёр, гурван асуудлыг бүр тодорхой болгож өгөөч гэж дайж байна. Сая тойргийнхоо сумдаар явлаа. Малчидтай яг уулзлаа. Ер нь баруун аймгийн малчид бол ноолуураа самнаад хадгалчихсан байна. Тэгээд ийм гурван асуултыг бол тодруулж асууж өгөөч гэж байна. Түрүүн Засгийн газрын одоо шийдвэрийн дагуу Ерөнхий сайд ноолуур худалдаж авахад гурван зуун тэрбумыг зарна гээд хэлчихсэн байгаа. Та сая хоёр зуун тэрбум гээд хэлж байна. Яг хэдэн компани энэ зээлээс авсан бэ? Одоо яг хэдэн компани аймгуудаар яваад малчдын гар дээр ирсэн яг ноолуурыг нь авч байна вэ? Тийм тоо байна уу?

Яагаад гэвэл одоо аймгууд дээр бол ганц нэг ченжүүд л за манай аймаг дээр бол нэг тавь, тавин нэг хувьцаа судлаад л явж байна. Авч байгаа юм алга. Тэгээд малчид тэр компанид нь өгөх юм уу, энэ ченжүүдэд өгөх юм уу алинд нь өгөх юм бэ гээд эргэлзчихсэн сууж байна. Тэгэхээр та бүхэн яг зээл аваад, энэ авсан зээлийнхээ дагуу малчдаас ноолуурыг авна гээд одоо та нартай гэрээ байгуулаад явсан компаниуд байгаа бол аймаг аймагт ямар компаниуд авч байгаа, хэдийн хооронд авах юм тодорхой мэдээллийг малчдад нэгдүгээрт өгмөөр байна. Үнэхээр хүлээлттэй байна.

Хоёрдугаарт одоо энэнээс цаашаагаа бид нар ингээд хүлээгээд суугаад байхаар ноолуурын үнэ уначих болов уу гэдэг түгшүүр болгоомжлол малчдад бол маш их байна. Тэгэхээр та нар ямар зах зээлийн судалгаа хийж байгаа юм бэ? Энэ гурван зуун тэрбумаас чинь цаашаагаа бусад үлдсэн долоон мянган тонныг чинь зах зээлийнхээ зарчмаар хөрөнгө оруулагч нар авна гэж та нар найдаад байдаг. Ямар хөрөнгө оруулагч нар энийг авахаар байгаа юм бэ? Энэ зах зээл дээр ингээд төр баталгаажуулсан арав, хорин хувиас чинь хорь, гучин хувиас чинь үлдсэн хэсгийнх нь үнэ ер нь хэд орчим болох гээд байна вэ гэдэг прогнозыг хэлж өгөхгүй бол малчид та нарыг хүлээсээр байгаад энэ нь бүр хорь, гучин хоёр мянга руу орчих вий дээ гэдэг ийм болгоомжлол байна. Энэ дээр бүр дэлгэрэнгүй хэлж өгмөөр байна. 
Гуравдугаарт нь бол ер нь бол малчдын ганц орлого энэ хаврын цагт бол ноолуур л байдаг. Тэгээд ноолуураараа төлчихнө гээд баахан малчдын зээл авчихсан. Нөгөө малчны зээлийн хугацааг сунгах асуудал нь ингээд хойшлогдоод. Тэнд бол ер нь их бухимдал байна. Тэгэхээр Хөдөө аж ахуйн сайдын хувьд та тэр малчдад бухимдаад байгаа хүмүүст энэ зээлээ яах юм. Ямар хугацаанд яа тэр банкнуудтайгаа яаж гэрээ хэлэлцээр байгуулж байгаа юм. Энэ түргэн шуурхай шийдэж өгөх тал дээр ямар арга хэмжээ авч байгаа юм. Дэлгэрэнгүй сайн мэдээллүүдийг бас өгмөөр байна. Өнөөдрийн тухайд бол яах вэ энэ тогтоолын төсөл дээр зөвхөн малчин өрхийн ноолуурыг авахаар ингэж хуучин түрүүчийн энэ дөрвөн сарын хорин есний гучин хоёрдугаар тогтоол дээр оруулснаа засаад малчин өрх бөгөөд мал бүхий иргэдийн бүх этгээдийн малаас ноолуурыг авна гэдэг энэ үгийг оруулж байгааг бол дэмжиж байгаа. 
Тэгээд саяын миний энэ асуусан гурван асуулт бол зөвхөн миний асуулт биш, нийт хөдөөгийн малчдын одоо бүр та нараас өнөө маргаашгүй дэлгэрэнгүй сонсох гээд хүлээж байгаа асуулт учраас яс, бүр их тодорхой ойлгомжтой хэлж өгмөөр байна. 
Ж.Ганбаатар: Улаан сайд асуултад хариулъя.

Ч.Улаан: Нарантуяа гишүүний асуултад хариулъя. Засгийн газраас Хөгжлийн банкны эх үүсвэрээр гурван зуун тэрбум төгрөгийг бүрдүүлж арилжааны банкаар дамжуулж ноолуур бэлтгэх шийдвэрийг гурван сарын арван наймны өдөр гаргасан. Өнөөдрийн байдлаар энэ гурван зуун тэрбум төгрөгийн зээлээс авсан компани байхгүй байна. Яагаад гэвэл Хөгжлийн банк, арилжааны банкнуудын хоорондын гэрээ хэлцэл судалгааны ажлууд үргэлжилсэн учраас одоогоор бол авч чадаагүй байна. Цөөн хэдэн компани дөрвөөс зургаан компани өөрийнхөө хөрөнгөөр урьдчилгаа болгож зарим аймгуудаас ноолуур бэлдсэн. Энэ компаниуд одоо ингээд зээл олгогдоод, шийдэгдэнгүүт одоо энэ ноолуурынхаа тооцоог хийж дуусгахаар бэлдэж байна.

Бид ирэх долоо хоногт энэ банкны зээлийн асуудлууд одоо шийдэгдэнэ гэж итгэж найдаж хүлээж байна. Хэнд ноолуураа худалдах нь тодорхойгүй байна гэж Улсын Их Хурлын гучин хоёр дугаар тогтоол гарснаас хойш ноолуур бэлтгэлийн асуудалд хоёр одоо сувгаар хандахаар шийдсэн байгаа. Хорин мянган төгрөгийн урамшууллыг одоо төрөөс төсвийн хөрөнгөөр олгоно. Хоёр зуун тэрбум төгрөгийг шийдсэн байгаа. Энийг бол малчдын дансанд одоо шууд хийж өгнө. Энэ таван сардаа багтааж энэ асуудлыг зохион байгуулахаар ажиллаж байна. 
Бүх малчдын одоо данс тооцоог бол одоо бэлэн болгосон байгаа. Эх үүсвэр орохыг хүлээж байна. Үлдэж байгаа хэсэгт нь бол одоо ноолуураа борлуулж байгаа малчин ноолуур худалдан авч байгаа, бэлтгэн нийлүүлэгч, үндэсний үйлдвэрлэгч, гадаадын худалдан авагч, аж ахуйн нэгжүүд хоорондоо тохиролцож суурь үнээ тохиролцож ноолуураа борлуулна. Энэ урамшуулал бол одоо энэ хэнд борлуулснаас хамаарахгүйгээр ямаа тоолуулсан малчин болгонд бол олгогдоно. Ноолуурын орлого бол малчдын маань одоо гол орлогын эх үүсвэр байдаг.

Нийт ер нь малчдын орлогын дөч гаруй хувийг зөвхөн ноолуурын орлого одоо бүрдүүлдэг. Ийм учраас бид нар энэ жил бол ноолуур дээр онцгой анхаарал хандуулж байгаагийн учир энд байгаа юм. Тэгэхээр малчдынхаа орлогыг бууруулахгүйн тулд арав хорьхон мянган төгрөгөөр ч болов ахиу борлуулчхаасай гэдэг үүднээсээ бид нар одоо энэ зах зээлийн нөхцөл дэх төрийн зохицуулалтын механизмыг хэрэглэхээр ингэж доод үнийн түвшинг, дундаж үнийн түвшинг зарлаж ингэж ажилласан. Тэгэхээр энэ маань бол одоо энэ зах зээл дээрх үнийн одоо түвшин оновчтой тогтоход бас одоо чухал сигнал дохиолол болсон гэж бид үзэж байгаа. Үлдэж байгаа ноолуурыг бол бид нар одоо цаашдаа ноолуур бэлтгэх аж ахуйн нэгжүүд, дээрээс нь гадаадын худалдан авагчид мөн аж ахуйн нэгжүүдийн одоо бүрэлдэхүүнтэйгээр авахаар ингэж зохицуулж байна. Ер нь бол одоо ноолуур худалдан авах саналаа ирүүлсэн худалдан авагчид, дотоод, гадаадын улсуудын одоо санал эрэлт бол ирчихсэн байгаа. Ганцхан энэ дээр одоо тодорхой зохицуулах ганц нэг асуудал бий. Ингээд ер нь ноолуурын бэлтгэлийн ажил бол ойрын үед эрчимжинэ гэж бид нар тооцож байна. Баярлалаа.

Ж.Ганбаатар: Санал хураалт явуулна. Төслийн талаар Байнгын хорооны гишүүдээс зарчмын зөрүүтэй санал гараагүй учраас тогтоолын төслийг анхны хэлэлцүүлгээр батлах боломжтой гэсэн томьёоллоор санал хураалт явуулъя. Санал хураалт. Кнопоо дараад, хуруугаа уншуулна шүү. Санал 80,3 хувиар дэмжигдлээ. Дэлгэрсайхан гишүүнийг нэмээд оруулчихъя. Санал зуун хувиар дэмжигдлээ. Баярлалаа.

Өнөөдрийн Байнгын хорооны хурал өндөрлөлөө. Та бүхэнд баярлалаа. Би өөрөө танилцуулна. Санал, дүгнэлтийг. Хуралд идэвхтэй оролцсон гишүүддээ маш их баярлалаа. Байнгын идэвхтэй оролцсон бүх гишүүддээ маш их баярлалаа гэдгээ дахин илэрхийлье.
Дууны бичлэгээс буулгасан: 

